
SDEHQON XO‘JALIKLARIDA 

YETISHTIRILGAN 
GREK YONG‘OG‘INI 

ISTE’MOLCHILARGA YETKAZIB 
BERISH YO‘LLARI

Inobatov Abror Boshlarovich
I.f.f.d. (PhD), Renessans ta’lim universiteti “Iqtisodiyot” kafedrasi dotsenti

Annotatsiуa: Ushbu maqolada muallif dehqon xo‘jaliklari yong‘og‘ biznesini rivojlantirish ushbu jarayonning huquqiy kon-
sultatsiyasini kengaytirish imkoniyatlarini baholaydi. Yong‘oqni ishlab chiqarish va istemolchilarga yetkazib berish, eksport 
qilish bo‘yicha keng tahlil materiallarini taqdim etadi.

Kalit so‘zlar: grek yong‘og‘i, biznes, ratsion, ixtisoslashtirish, tavakkalchilik, intensiv texnologiyalar, payvandlash, selek-
siya, zamonaviy navlar, plantatsiya, vegetativ, yillik samarali harorat miqdori, tog‘li va tog‘ oldi hududlari.
Abstraсt: The authors in this article assess the possibilities of developing a nut business in the republic and expanding 
the legal consolidation of this process. They provide extensive analytical materials regarding the production and export 
of walnuts.

Keу words: land resources, level of utility, redistribution, land market, organizational and economic mechanism, raising 
efficiency, economics, nut processing, walnut, specialization, risk, selection, mountainous and foothill areas, biological 
opportunity.
Аннотация: Авторы в данной статье оценивают возможности развития орехового бизнеса в республике и расши-
рение правового закрепления данного процесса. Дают обширные аналитические материалы относительно произ-
водство и экспорта грецкого ореха.

Ключевые слова: земельные ресурсы, уровень полезности, перераспределение, рынок земли, организацион-
но-экономический механизм, повышение эффективности, экономика, переработка ореха, специализация, риск, 
отбор, горные и предгорные районы, биологическая возможность.

K I R I S H
Jahonda oziq-ovqat xavfsizligini ta’minlash va grek yong‘og‘i yetishtirish sohasida olib borilayotgan ilmiy- 

tadqiqotlarda insonlarning kundalik sog‘lom oziqlanish masalasiga alohida urg‘u berilmoqda. Bunday sharoitda 
to‘yimli va inson organizmini muhim ozuqa elementlari bilan ta’minlaydigan mahsulotlar ishlab chiqarishni ken-
gaytirish ilm-fan va amaliyot uchun muhim vazifalar qatoriga kiradi.

O‘zbekiston Respublikasi Prezidentining 2020-yil 28-yanvardagi PQ-4575-son “O‘zbekiston Respub-
likasi qishloq xo‘jaligini rivojlantirishning 2020–2030 yillarga mo‘ljallagan strategiyasida belgilangan vazifalarni 
amalga oshirish chora-tadbirlari to‘g‘risida”gi, 2019-yil 23-avgustdagi PQ-4424-son “Respublikada o‘rmon-
lardan foydalanish samaradorligini oshirishga doir qo‘shimcha chora-tadbirlar to‘g‘risida”gi, 2017-yil 1-iyundagi 
PQ-3025-son “Yong‘oq ishlab chiqaruvchilar va eksport qiluvchilar uyushmasini tuzish va uning faoliyatini 
tashkil etish to‘g‘risida”gi qarorlari hamda mazkur faoliyatga tegishli boshqa me’yoriy-huquqiy hujjatlarda belgi-
langan vazifalarni amalga oshirishda muayyan darajada xizmat qiladi.

A D A B I Y O T L A R  S H A R H I
Grek yong‘og‘i ishlab chiqarishni rivojlantirish, mahsulot ishlab chiqarish iqtisodiy samaradorligini oshirish, 

mahsulotning bozorgirlik xususiyatlarini yaxshilash, yong‘oq ishlab chiqarish jarayoniga investitsiyalar jalb etish, 
dunyoda grek yong‘og‘i yetishtirish xususiyatlari va ulardan foydalanish masalalari yuzasidan tegishli ilmiy va 
amaliy tavsiyalar ishlab chiqish xorijlik M.Konstantinova, Yu.Grinyuk, S.G.Biganova, Yu.I.Suxorukix, A.P.Lugov-
skoy, S.A.Nam, N.G.Petrova, Z.A.Ibragimov, O.Yurina, O.Yu.Orlova kabi olimlarning tadqiqotlarida o‘z aksini 
topgan. O‘zbekiston sharoitida esa grek yong‘og‘i yetishtirish sohasining iqtisodiy muammolari yechimlarini 
topish, sohani rivojlantirish masalalariga B.Nosirov, O.Shaymatov, H.Hamroyev, D.Yormatova, M.Abdujab-
borov, N.Xushmatov kabi olimlar tomonidan olib borilgan ilmiy tadqiqotlarda e’tibor qaratilgan.

T A D Q I Q O T  M E T O D O L O G I YA S I
Tadqiqotlar jarayonida qiyosiy tahlil, abstrakt fikrlash, iqtisodiy hisob-kitob, ekspert baholash, dehqon xo‘ja-

liklarida monografik kuzatish usullaridan foydalanilgan.

T A H L I L  V A  N A T I J A L A R
O‘zbekistonda qishloq xo‘jaligi, xususan, yong‘oqzorlar tog‘ yon-bag‘irlari yerlaridan samarali foydalanish 

imkonini berishi, daraxtlar ildizi esa tuproq eroziyasiga qarshi kurashda, sel yuvishining oldini olish tadbir-
larini amalga oshirishda ham beqiyos ahamiyatga egaligi, boshqa ekinlar uchun ixota sifatida xizmat qilishi 
yong‘oqning iqtisodiy-meliorativ ahamiyatini o‘zida aks ettiradi.

Tadqiqotlar ko‘rsatishicha, tadbirkor uchun iqtisodiy jozibadorlik ichki va tashqi bozorda grek yong‘og‘iga 
talab doimiyligi, talabning miqdori muttasil ortib borishi bilan bog‘liq. Bunda:

● yong‘oqning ilm-fan munozarasiz ko‘rsatkichlar bilan isbotlagan insonlar ratsionidagi oziq-ovqat sifa-
tidagi ahamiyatining jamoatchilik ongiga tobora kengroq sindirib borilishi;

● jahon bozorida yong‘oq yetishtirish hajmining bozor talabidan ancha kamligi, sifatini buzmay, hajmini 
kamaytirmay tashishga qulayligi;

● saqlash, tashish va tushirishning murakkab texnika talab qilmasligi uning yuqori darajadagi jozibador-
ligini yuzaga keltiradi.

Dehqon xo‘jaliklarida sotish uchun grek yong‘og‘ini iste’molchilarga yetkazish jarayoni samaradorligini 
oshirish bilan bog‘liq tadbirlarning vaqt va makon doirasidagi, ishlab chiqaruvchiga va shuningdek, sotuvchiga 
ortiqcha xarajatlarni tejagan holda eng ko‘p foyda olishni ta’minlaydigan ketma-ketligini tashkil qilish ahamiyat-
lidir. Mazkur ketma-ketlik mahsulotlarni yetkazib berishning o‘z o‘rnida har bir bo‘g‘inida mehnatni tashkil qilish, 
grafik ishlab chiqish, axborot tayyorlash va hodimlarga yetkazib, sifatni ta’minlash uchun hamda mehnat xavf-
sizligi qoidalari bo‘yicha xodimlarni o‘qitish kabi tadbirlarni o‘z ichiga olishi lozim. Sotuvga mo‘ljallangan grek 
yong‘og‘ini iste’molchilarga yetkazib berish jarayoni asosan, tomonlar o‘rtasidagi iqtisodiy munosabatlardan 
tashkil topgan bo‘lib, uning asosini mahsulotni sotish va xarid qilish yuzasidan tuzilgan shartnoma tashkil qiladi. 
Bunda hamkor tomonlarning biri bu mahsulot sotuvchi, ikkinchi tomon xaridor hisoblanadi (1-rasm).

1-rasm: Grek yong‘og‘ini iste’molchilarga yekazib berishdagi manfaatli hamkorlar tarkibi, asosiy vazifalari1

1 Muallif tomonidan ishlab chiqilgan.

xizmatlar ko‘rsatuvchi tadbirkorlik subyektlari har ikkala tomon bilan ham manfaatli shartnomalar asosida trans-
port-logistika xizmati ko‘rsatishi mumkin. Bunday xizmatlar dehqon xo‘jaliklariga hududlarda faoliyat yurituvchi 
yong‘oq tayyorlovchi subyektlar ham ko‘rsatishi mumkin. Sotuvi va xaridor tomonlar turli maqomga, mahsu-
lotdan foydalanish bo‘yicha turli iqtisodiy erkinlikka yoki mahsulot xarid qilish maqsadiga ega bo‘lishi mumkin. 
Ammo, mahsulotni iste’moliga yetkazish bu – mahsulotni jismoniy jihatdan bitta manzildan ikkinchisiga (xaridor 
omborxonasiga, savdo nuqtasiga) tashish jarayonidan iborat bo‘ladi.

Ta’kidlash lozimki, mahsulotni yetkazib berish o‘z ichiga mahsulotni tayyorlash, ortish, tushirish va tashish 
uchun qulay shakllarda qadoqlash, mahsulotni tashish davrida sifat nazoratni ta’minlash bilan bog‘liq ko‘plab 
texnologik jarayonlarni qamrab oladi. Shu boisdan mahsulotni iste’molchilarga yetkazib berish masalasini alo-
hida logistik tizim doirasida yoki logistik xizmatlar ko‘rsatuvchi subyektlar faoliyati bilan bog‘liq holda ham qarab 
chiqish kerak.

Ayni paytda mahsulotning tashishga chidamliligi ichki yoki tashqi bozorga chiqishini hisobga oladigan 
bo‘lsak, transport turini tanlashda dehqon xo‘jaligi tashish tannarxini arzonlashtirish uchun transport turini va 
tashish usulini tanlash imkoniyatiga ega.

Mahsulotni yetarli miqdorda va muntazam ravishda yetkazib berish dehqon xo‘jaliklari xususiyati hamda 
yong‘oq yetishtirishning mavsumiyligiga mos keluvchi mobil logistik infratuzilmani taqozo etadi. Bunda quyidagi 
bir qator muhim tashkiliy masalalarni hal etish tavsiya etiladi (2-rasm):

2-rasm: Grek yong‘og‘ini iste’molchilarga yetkazib berish tizimida mobil logistik infratuzilma faoliyatidagi 
tashkiliy masalalar2

Yuqorida tilga olingan tashkiliy vazifalarni bajarishning sifati ko‘plab omillarga bog‘liq. Jumladan, yong‘oq 
bozorida konyunktura o‘zgarishi, yetishtiruvchi va iste’molchilar to‘g‘risidagi marketing axboroti bilan ta’minlash 
darajasi, logistik tizim faoliyati hamda xizmatlar sifatiga hamkorlar qo‘yyadigan talablar o‘zgarishi, mahsulotni 
iste’molichga yetkazib berish bilan bog‘liq logistik tizim faoliyatini moddiy-texnik jihatdan ta’minlash borasidagi 
muammolar shular jumlasidan.

Mahsulotlarni iste’molchilarga yetkazib berish tizimidagi doimiy ritm buzilishi, iste’molchilar (xaridorlar) 
faoliyatiga salbiy ta’sir ko‘rsatadi. Ayniqsa, iste’molchi savdo sohasi subyektlari bo‘lsa, uzilish holati ancha sezi-
larli hisoblanadi. Bu holatda iste’molchi o‘z xarid qilish portfeliga o‘zgartirish kiritgan holda tavakkalchilik xavfini 
kamaytirish uchun uni diversifikatsiyalashga harakat qiladi. Natijada esa shartnoma intizomini muntazam 
buzgan holda o‘z imidjini obro‘sizlantiradigan yetkazib beruvchilar mahsulotlariga bozor talabi pasayib borishi 
uchun shart-sharoitlar yuzaga keladi. Bu esa o‘z o‘rnida grek yong‘og‘ini sotish tizimi izdan chiqib mahsulot 
saqlanib qolishi, sotishning qiyinlashishi tufayli ishlab chiqaruvchilarda iqtisodiy muammolar kelib chiqishiga 
sabab bo‘ladi.

2 Muallif tomonidan ishlab chiqilgan.

Yana bir tomondan grek yong‘og‘i yetishtirishning mavsumiyligi tufayli, iste’molchilarga yetkazib beriladigan 
mahsulotlarning yil davomida bir maromda amalga oshirilishi uchun savdo tarmoqlarida mahsulot sotuvga 
chiqariladigan zaxiralarini yaratishni taqozo qiladi. Bu ayniqsa, grek yong‘og‘ining uzoq muddat saqlash uchun 
qulayligi ishlab chiqaruvchilar uchun ko‘proq foyda olish uchun imkoniyatlar yaratib berishi mumkin. Ya’ni 
dehqon xo‘jaliklari yilning mahsulotlarga baho o‘sadigan mavsumlarida (davrida) ombor zaxirasidan bozorga 
mahsulot taklif qilish imkoniyatiga ega bo‘ladi.

Mahsulotni iste’molchilarga yetkazib berishni, ishlab chiqaruvchi yoki transport logistika xizmati ko‘rsatuv-
 chi (tayyorlovchi) subyektlar tomonidan amalga oshirishda, logistik modelni shakllantirish lozim. Bunda yetkazib 
berish maqsadi, vazifa va turlarining iste’molchi talabiga mosligini nazarda tutiladi, yetkazib berish marshruti 
optimallashtiriladi. Vaqt omili mahsulot sotish borasida o‘ta muhimligi e’tiborga olinadi.

Masalan, grek yong‘og‘i tashishga qulay va saqlashda murakkab jihozlangan haroratni boshqarish rejimiga 
ega saqlash obyektlarini talab qilmasada, yuqori harorat sharoitida saqlash grek yong‘og‘i mag‘zidagi yog‘lar 
tarkibida kimyoviy o‘zgarish sodir qilib, mahsulot ta’mi o‘zgarishiga olib kelishi mumkin. Shu bois grek yong‘og‘ini 
iste’molchilarga yetkazib berishda oldindan kelishilgan (shartnoma doirasida) muddatlarga rioya qilish o‘ta 
muhim ahamiyatga ega bo‘lib, bu dehqon xo‘jaliklari va iste’molchi o‘rtasidagi iqtisodiy manfaatli aloqalarning 
barqarorligini belgilaydi. Ammo mahsulotni yetkazib berish borasidagi logistik tizim faoliyati nuqtai-nazaridan 
iste’molchilarni oldindan ma’lum guruhlarga bo‘lib olish taqozo etiladi.

Tadqiqotlar ko‘rsatishicha grek yong‘og‘i iste’molchilarining asosiy qismi ikkinchi guruhga kiruvchi iste’mol-
chilar bo‘lib, ular uchun mahsulotni kelishilgan vaqtda kafolatli tarzda yetkazib berish muhim ahamiyatga egadir. 
Ushbu iste’molchilarning aksariyati o‘z faoliyatini barqaror ravishda yo‘lga qo‘yishgan qandolatchilik korxonalari 
bo‘lib, ular muntazam ravishda qondolatchilik mahsulotlari tayyorlashda xomayoshga (grek yong‘og‘i mag‘zi) 
muhtojlik sezishadi. Tahlillarning ko‘rsatishicha, mazkur iste’molchining mahsulot xarid qilishdagi yana bir xusu-
siyati shundaki, iste’molchi mahsulot yetkazib beruvchilar tarkibini muntazam ravishda divesifikatsiyalab boradi. 
Bu tadbir o‘z o‘rnida mahsulotning kafolatli yetkazib berilishi uchun zamin tug‘diradi.

Uchinchi yo‘nalishdagi iste’molchilar qo‘llagan strategiyaning asosini mahsulotni saqlash sarf-xarajatlarini 
tejash maqsadi egallaydi. Bunda mahsulotlar oraliq saqlash obyektlarini aylanib o‘tgan holda bevosita iste’mol 
(bevosita savdoga) jarayoniga kelib tushadi. Bu jarayon saqlash xarajatlari kamayishi bilan birgalikda yetkazib 
berish tizimida logistik texnologiyalning atroflicha rejlashtirilishini talab qiladi.

Ammo grek yong‘og‘ini iste’molchilarga yekazib berish va uning savdosida mahsulotni saqlashga qulayligi 
boisdan avvaldan ko‘p miqdorda xarid qilish va mahsulotning ombor zaxirasini yaratish orqali yetkazib berish 
hamda tizimidagi uzilishlarning oldini olish amaliyotidan ko‘proq foydalanish lozim. Bu holda mahsulotlarni 
iste’molchilarga yetkazib berishning mavsumiylik xarakteri alohida ajralib turadi. Bu birinchi navbatda mahsu-
lotni yig‘ishtirib olish bilan bog‘liq.

Kuzatishlar ko‘rsatishicha, ko‘pchilik dehqon xo‘jaliklari yig‘ishtirib olingan grek yong‘og‘ini tezroq sotish 
payida bo‘lishadi. Ammo saqlashga qo‘yiladigan boshqa qishloq xo‘jaligi mahsulotlari kabi grek yong‘og‘i yil 
davomida saqlash jarayonida ortiqcha sarf-xarajatlar (murakkab va qimmat sovutish uskunlari, elektr energi-
yasi kabi) talab etilmasligi boisdan, bozor bahosi saqlash xarajatlari yoki tabiiy yo‘qotishlar hisobiga keskin 
oshmasligi mumkin. Yoki kutilmagan holatda eksport hajmi ortishi hisobiga bozor bahosi bir necha marta oshib 
ketishi ham mumkin.

Grek yong‘og‘ini iste’molchilarga yekazib yerishda transport sarf- xarajatlarini tejashga yuqoridagi kabi 
mutlaq va nisbiy tejash nuqtayi nazardan yondashish lozim. Transport sarf-xarajatlarini mutlaq tejashda mah-
sulotlarni tashish jarayonidagi transport xarajatlari miqdorini kamaytirish nazarda tutilsa, nisbiy tejashda tashi-
ladigan bir kilogramm mahsulot hisobiga (so‘m/kg yoki so‘m/tonna-km) transport sarf-xarajatlarni kamaytirish 
nazarda tutiladi. Agarda resupblikada grek yong‘og‘i yetishtirish hududlari geografik joylashuvi, mahsulot 
yetishtiruvchi subyektlar faoliyati xususiyatlari va mahsulot yetishtirish zichligini (kg/km2), bitta xo‘jalik hisobiga 
mahsulot hajmini hisobga oladigan bo‘lsak, transport xarajatlarini mutlaq tejashning muhim yo‘llaridan biri – bu 
yuk tashish hayvonlaridan keng foydalanish hisoblanadi. Bunda grek yong‘og‘i yetishtiruvchi dehqon xo‘jaliklari 
doirasida mahsulotni tayyorash masalasi nazarda tutilmoqda. Chunki grek yong‘og‘i bugungi kunda plantsi-
yalarda emas, balki asosan qishloqlar aholisi tomorqalarida yetishtirilmoqda.

Mazkur holatda grek yong‘og‘ini iste’molchilarga yetkazib berishda hududlar kesimida qo‘shimcha mobil 
logistik bo‘g‘inlar (asosan, tadbirkorlik subyektlari yoki yong‘oq yetishtiruvchilar kooperativlari) faoliyatini yo‘lga 
qo‘yish zarurati paydo bo‘ladi. Yoki logistik xizmatlar ko‘rsatuvchi kichik hajmli mobil subyektlar faoliyatini 
qamrab oluvchi infratuzilmani rivojlantirish orqali mazkur masalani hal etish mumkin.

Demak, yuqoridagi vaziyatlarni inobatga oladigan bo‘lsak, grek yong‘og‘ini iste’molchilarga yetkazib berish 
quyidagi uchta yo‘l bilan amalga oshirilishi maqsadga muvofiq (3-rasm):



815https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

3-rasm: Yetishtirish sharoitini hisobga olgan holda grek yong‘og‘ini iste’molchilarga yetkazishdagi samarali 
yo‘nalishlar3

Uchinchi holatda esa, yuqorida tilga olingan talablardan tashqari, iste’molchi tomonidan mahsulotning 
saralanganligi, grek yong‘og‘ining navlari bo‘yicha bir xilligi (ba’zan), yetkazib berish vaqti va miqdori kabi 
talablar ham qo‘yilishi mumkin. Shu jihatdan mazkur yetkazib berish yo‘nalishi qiymat yaratuvchi yo‘nalish 
bo‘lsada, dehqon xo‘jaliklarining mahsulot iste’molchilari tomonidan qo‘yilayotgan talablardan bir qadar uzilib 
qolishiga olib keladi. Shuning uchun ham tayyorlovchilar tomonidan bozorning (iste’molchining) talabini dehqon 
xo‘jaliklariga yetkazib berish bilan ham shug‘ullanishi lozim bo‘ladi. Bunda yog‘oqning navlariga, yong‘oq 
mevasining katta kichikligiga, mag‘zining rangi kabi sifat ko‘rsakichlariga qo‘yilayotgan talablar bilan birgalikda, 
dehqon xo‘jaliklarini grek yong‘og‘i mevalarining zararlanishining oldini olishga e’tibor qaratgan holda mahsulot 
yetishtirish agrotexnikasi, ayniqsa, kasallik va zarakunandalarga qarshi kurash usul va vositalari to‘g‘risida 
ma’lumotlar yetkazish bo‘yicha ham xizmatlar ko‘rsatish muhim sanaladi.

Tahlillar ko‘rsatishicha, faqatgina yirik logistik tuzilmalargina maxsus transport vositalari avtoparkini 
saqlash imkoniga ega. Demak, grek yong‘og‘i bozorida xizmat ko‘rsatuvchi subyektlarning mobilligini ta’min-
lash orqali ularning faoliyati iqtisodiy samaradorligini oshirish mumkin. Masalan, xizmat ko‘rsatuvchi nafaqat 
grek yong‘og‘ini iste’molchiga yetkazishda, balki boshqa mahsulotlar tashish uchun (poliz, sabzavot, mevalar, 
go‘sht va sut, chorva mollari, qurilish mollari, yem-hashak) ham mo‘ljallangan bo‘lishi, uzoq qishloqlar sha-
roitida logistik tizim barqarorligini ta’minlaydi.

X U L O S A
Bugungi kunda grek yong‘og‘ini iste’molchilarga yetkazib berish oldidan tayyorlovchi subyektlar ularning 

ixtisoslashuvi hisobiga xizmatlar sifatini oshirish imkoniyatlari kengayadi. Shu nuqtayi nazardan bizning fikrim-
izcha, grek yong‘og‘ini iste’molchilarga yetkazib berish masalalari doirasida qator tadbirlarni amalga oshirishlari 
maqsadga muvofiq. Jumladan:

● dehqon xo‘jaliklari tomonidan ishlab chiqarilgan grek yong‘og‘ini saralash – mahsulotlarning savdoga 
chiqishi oldidan partiyalariga tovarlilik ko‘rinishi berish va sifatini yaxshilash nuqtayi nazaridan tegishli 
tadbirlarni bajarish bilan bog‘liq texnik imkoniyatlarni kengaytirib borish;

3 Muallif tomonidan ishlab chiqilgan.

● qadoqlash – grek yong‘og‘ini navlarga ajratgan holda mahsulotni bozordagi baho segmentiga moslash-
tirish, mahsulot qadoqlarini transportga ortish va tushirishga qulayligini oshirish nuqtayi nazaridan 
tegishli tadbirlarni amalga oshirish;

● tayyorlangan va iste’molchilarga chiqariladigan grek yong‘og‘i partiyalari doirasida sifat nazoratini yo‘lga 
qo‘yish – mahsulotning turli zamburug‘lar, ifloslantiruvchi qo‘shimchalar, chang bilan ifloslanish kabi 
holatlarning oldini olgan holda, gigiyenik talablarni ta’minlash va ishlab chiqaruvchi (bu yerda asosan, 
alohida dehqon xo‘jaligi emas, balki alohida hududlar, qishloqlar e’tiborga olinadi) imidjini yaratish 
(masalan, Bo‘stonliq yong‘oqlari yoki Parkent yong‘oqlari kabi) nuqtayi nazaridan amalga oshiriladigan 
tadbirlar;

● mahsulot qadoqlarining bozorgir (iste’molchini o‘ziga jalb qilishi) bo‘lishi bilan birgalikda, gigiyenik talab-
larga javob berishini ta’minlashi, oziq-ovqat mahsulotlari uchun belgilangan zamonaviy organik ishlab 
chiqarish normalarini e’tiborga olish;

● yong‘oq yetishtiruvchi dehqon xo‘jaliklarini qadoqlash idishlari bilan ta’minlash – xizmatlarning mobilligi 
va universalligini oshirish nuqtayi nazaridan tegishli tadbirlardan foydalanish talab etiladi.

